
SEKSYEN 2:
HASIL KERAJAAN PERSEKUTUAN

Perspektif Keseluruhan
Pengurusan dasar fiskal memerlukan Kerajaan 
mempunyai sistem cukai komprehensif dan 
efisien serta memastikan kutipan hasil 
diagihkan semula kepada rakyat dalam 
bentuk perkhidmatan awam dan infrastruktur 
yang berkualiti serta program dan projek 
berteraskan rakyat. Sistem ini juga akan 
menyumbang ke arah peningkatan daya saing 
negara terutamanya menyediakan persekitaran 
perniagaan yang kondusif dan kemudahan yang 
selesa seterusnya meningkatkan kesediaan 
pembayar cukai melaksanakan tanggungjawab 
membayar cukai. Justeru, dasar cukai Malaysia 
digubal berdasarkan prinsip munasabah, 
konsisten dan adil.

Kerajaan telah mengumumkan beberapa langkah 
cukai dalam Bajet 2018 untuk meningkatkan 
pendapatan boleh guna dan mempergiat 
aktiviti perniagaan. Langkah dalam Bajet 2018 
termasuk pengurangan sebanyak dua mata 

peratusan bagi tiga kumpulan pendapatan 
bercukai dan tambahan pelepasan cukai 
bagi cukai pendapatan individu. Insentif juga 
diberikan kepada industri yang mengadaptasi 
IR4.0 bagi meningkatkan rantaian nilai dan 
pengeluaran yang berpotensi memacu ekonomi.  
Langkah yang diumumkan dalam Bajet 
2018 tersebut dijangka mempercepat aktiviti 
pelaburan walaupun terdapat kehilangan hasil 
cukai.

Prestasi 2018
Hasil Kerajaan Persekutuan pada 2018 dijangka 
meningkat 7.3% kepada RM236.5 bilion. 
Peningkatan tersebut disumbangkan oleh 
kutipan yang lebih tinggi bagi cukai langsung 
dan hasil bukan cukai yang dapat mengimbangi 
penghapusan GST. Hasil cukai menyumbang 
73.9% kepada jumlah hasil atau 12.2% kepada 
KDNK manakala hasil bukan cukai mewakili 
26.1% atau 4.3% kepada KDNK.

RM juta Perubahan
(%)

Bahagian
(%)

2017 20181 20192 2017 20181 20192 2017 20181 20192

Hasil cukai 177,658 174,700 176,152 4.9 -1.7 0.8 80.6 73.9 67.3
Cukai langsung 116,024 133,474 135,068 5.9 15.0 1.2 52.6 56.4 51.6
antaranya:

CITA 64,465 70,536 70,187 1.3 9.4 -0.5 29.2 29.8 26.8
Individu 28,945 34,800 34,954 5.0 20.2 0.4 13.1 14.7 13.4
PITA 11,761 16,845 18,084 39.6 43.2 7.4 5.3 7.1 6.9

Cukai tidak langsung 61,634 41,226 41,084 3.2 -33.1 -0.3 28.0 17.5 15.7
antaranya:

GST/SST 44,352 23,100 22,000 7.1 -47.9 -4.8 20.1 9.8 8.4
Duti eksais 10,112 10,691 11,380 -13.6 5.7 6.4 4.6 4.5 4.4
Duti import 2,784 2,800 2,940 -4.2 0.6 5.0 1.3 1.2 1.1
Duti eksport 1,355 1,600 1,604 38.3 18.1 0.2 0.6 0.7 0.6

Hasil bukan cukai 42,748 61,760 85,662 -0.8 44.5 38.7 19.4 26.1 32.7
antaranya:  

Lesen dan permit 12,777 14,681 15,567 3.8 14.9 6.0 5.8 6.2 5.9
Pendapatan pelaburan 21,638 36,937 59,523 1.0 70.7 61.2 9.8 15.6 22.7

Jumlah hasil 220,406 236,460 261,814 3.8 7.3 10.7 100.0 100.0 100.0
% KDNK 16.3 16.5 17.1 

1 Anggaran disemak.
2 Anggaran Belanjawan, tidak termasuk langkah Belanjawan 2019.
Sumber: Kementerian Kewangan Malaysia.

Jadual 2.1. Hasil Kerajaan Persekutuan 
2017 – 2019

Pengenalan Semula Cukai Jualan dan Cukai Perkhidmatan

Pengenalan

Kerajaan telah memperkenalkan semula Cukai Jualan dan Cukai Perkhidmatan (SST) pada 1 
September 2018 bagi menggantikan Cukai Barang dan Perkhidmatan (GST) yang dimansuhkan.
Terdapat dua jenis cukai berbeza di bawah SST yang ditadbir melalui perundangan berasingan 
iaitu Akta Cukai Jualan 2018 (Akta 806) dan Akta Cukai Perkhidmatan 2018 (Akta 807). Pelaksanaan 
SST yang baharu telah ditambah baik untuk meminimumkan kelemahan yang berkaitan 
seterusnya meningkatkan kecekapan cukai di samping mengekalkan ciri utama SST sebelum ini.

Cukai Jualan

Umumnya, cukai jualan merupakan cukai satu peringkat yang dikenakan hanya pada mana-mana 
peringkat dalam salah satu rantaian nilai sama ada di peringkat runcit, borong atau pengilang. 
Di Malaysia, cukai jualan hanya dikenakan di peringkat pengilang ke atas barangan bercukai. 
Cukai jualan akan dikenakan ketika barangan bercukai tersebut dijual oleh pengilang berdaftar. 
Walau bagaimanapun, cukai jualan tidak dikenakan ke atas bahan yang digunakan sebagai input 
dalam pengeluaran barangan bercukai. Jualan barang dari pemborong kepada peruncit dan dari 
peruncit kepada pengguna akhir tidak dikenakan cukai jualan. Bagi membolehkan pengilang 
mengenakan cukai jualan kepada pelanggan, pengilang diwajibkan berdaftar di bawah Akta 806 
apabila nilai jualan barangan bercukai mencapai RM500,000 setahun.

Selain daripada barangan bercukai tempatan, cukai jualan juga dikenakan ke atas barangan bercukai 
yang diimport. Cukai jualan akan dikenakan ketika pengimportan dengan mengambil kira nilai 
barang bagi tujuan duti kastam, amaun duti kastam dan duti eksais ke atas barangan tersebut 
sekiranya ada. Walau bagaimanapun, barangan yang dieksport tidak dikenakan cukai jualan.

Cukai jualan dikenakan pada kadar 5% atau 10% ke atas nilai jualan bergantung kepada jenis 
barangan bercukai kecuali produk petroleum yang dikenakan cukai pada kadar spesifik. Antara 
Contoh barangan bercukai termasuk pakaian, makanan diproses dan kenderaan. Namun demikian, 
Kerajaan telah memutuskan untuk mengecualikan pengenaan cukai jualan ke atas barangan 
keperluan asas dan barangan yang digunakan secara meluas terutamanya oleh kumpulan B40 
seperti makanan segar, ubat-ubatan dan motosikal di bawah 250cc. Pengecualian juga diberikan 
kepada bahan mentah, pembungkusan dan komponen yang digunakan dalam pengilangan bagi 
memastikan kos pengeluaran yang minimum dan cukai hanya dikenakan pada satu peringkat.

Cukai Perkhidmatan

Cukai perkhidmatan juga merupakan cukai satu peringkat dan hanya dikenakan ke atas 
perkhidmatan bercukai seperti yang ditetapkan dalam Akta 807 dan Peraturan Cukai Perkhidmatan 
2018. Cukai perkhidmatan dikenakan ke atas penyediaan perkhidmatan bercukai di Malaysia 
oleh penyedia perkhidmatan berdaftar pada kadar standard 6%. Pada masa ini, perkhidmatan 
yang diimport dan dieksport secara amnya tidak dikenakan cukai perkhidmatan.

Berbeza dengan GST yang dikenakan ke atas semua jenis perkhidmatan melainkan perkhidmatan 
yang dikecualikan, cukai perkhidmatan hanya dikenakan ke atas perkhidmatan bercukai yang 
ditetapkan. Secara umumnya, pembekal perkhidmatan wajib berdaftar di bawah Akta 807  apabila 
nilai penyediaan perkhidmatan bercukai dalam tempoh 12 bulan mencapai nilai ambang RM500,000. 
Walau bagaimanapun, untuk sektor makanan dan minuman (F&B), nilai ambang pendaftaran 
ditetapkan pada RM1.5 juta. Oleh itu, lebih banyak restoran dan kedai makanan tidak perlu 
mengenakan cukai perkhidmatan kepada pelanggan. Di samping itu, sebarang caj perkhidmatan 
yang dikenakan oleh outlet F&B tidak dikenakan cukai perkhidmatan seperti dalam pelaksanaan GST.

Bagi tujuan pendaftaran, pengeluaran kad kredit dan kad caj serta perkhidmatan ejen 
kastam tidak tertakluk kepada sebarang nilai ambang jualan tahunan. Justeru, penyedia 
perkhidmatan bagi kategori tersebut wajib berdaftar di bawah Akta 807 tanpa mengira nilai  
tahunan perkhidmatan bercukai yang disediakan. Kadar cukai perkhidmatan ditetapkan 
sebanyak RM25 setahun ke atas setiap kad kredit utama dan tambahan serta kad  
caj.

Sisipan

Senarai Perkhidmatan Bercukai dan Nilai Ambang untuk Pendaftaran

KUMPULAN PENGENDALI PERKHIDMATAN NILAI AMBANG 
PENDAFTARAN

(RM)

A

Penginapan

• Hotel
• Rumah tumpangan
• Rumah penginapan
• Pangsapuri servis
• Rumah inapan
• Establismen lain

(dengan pengecualian)

i. Perkhidmatan penginapan
ii. Perkhidmatan bercukai lain
iii. Perkhidmatan lain di dalam

premis penginapan
iv. Penjualan produk tembakau/

minuman beralkohol dan
tidak beralkohol

500,000

B

Makanan dan 
minuman

• Restoran
• Bar
• Snek bar
• Kantin
• Rumah kopi
• Katering
• Medan selera
• Mana-mana tempat

yang menyediakan
makanan dan
minuman sama ada
dimakan kesemuanya
atau sebahagiannya
atau  dibawa pulang
(dengan pengecualian)

i. Penyediaan makanan atau
minuman yang tersedia atau
terhidang

ii. Perkhidmatan bercukai lain
iii. Perkhidmatan lain di dalam

establismen
iv. Penjualan produk tembakau/

minuman beralkohol dan
tidak beralkohol

1,500,000

C

Kelab malam, 
Dewan Tari-

menari, 
Kabaret, Pusat 
Kesihatan dan 
Kesejahteraan, 
Rumah Urut, 

Rumah Awam 
dan Rumah Bir

• Kelab malam
• Dewan Tari-menari
• Kabaret
• Rumah awam
• Rumah bir
• Pusat kesihatan dan

kesejahteraan
• Rumah urut

i. Semua perkhidmatan dalam
establismen

ii. Perkhidmatan bercukai lain
iii. Penjualan produk tembakau/

minuman beralkohol dan
tidak beralkohol

500,000

D 

Kelab 
Persendirian

• Kelab persendirian
• Rumah kelab yang

kemasukan ke
dalamnya dihadkan
oleh keahlian, profesion
atau kelas

i. Semua perkhidmatan dalam
kelab persendirian

ii. Perkhidmatan bercukai lain
iii. Penyediaan atau penjualan

produk tembakau/minuman
beralkohol dan tidak
beralkohol

500,000

E 

Kelab Golf dan 
Lapangan Sasar 

Golf

Padang golf
Lapangan sasar golf

i. Perkhidmatan kelab golf atau
lapang sasar golf

ii. Perkhidmatan bercukai lain
iii. Perkhidmatan lain di dalam

kelab golf atau lapang sasar
golf

iv. Penjualan produk tembakau/
minuman beralkohol dan
tidak beralkohol

500,000

KUMPULAN PENGENDALI PERKHIDMATAN NILAI AMBANG 
PENDAFTARAN

(RM)

F 

Pertaruhan dan 
perjudian

Mana-mana orang yang 
dilesenkan bagi: 
• Pertaruhan
• Ambil tagan
• Loteri
• Mesin perjudian
• Permainan mengadu

nasib

i. Perkhidmatan pertaruhan
dan perjudian yang
melibatkan pertaruhan,
ambil tangan, loteri, mesin
perjudian atau permainan
mengadu nasib

ii. Mengendalikan perlawanan
yang melibatkan pertaruhan,
ambil tagan, loteri, mesin
perjudian atau permainan
mengadu nasib

iii. Mengendalikan atau
membenarkan pengendalian
permainan kad atau apa-
apa permainan lain oleh
pengendali kasino

500,000

G

Profesional

• Peguam
• Akauntan
• Juruukur
• Jurutera
• Arkitek
• Perunding

• Perkhidmatan teknologi
maklumat

• Perkhidmatan
pengurusan

• Perkhidmatan
pekerjaan

• Agensi persendirian
keselamatan
persendirian

i. Perkhidmatan perundangan
ii. Perkhidmatan perundangan

Islam
iii. Perakaunan, pengauditan,

penyimpanan kira-
kira, perundingan atau
perkhidmatan profesional
lain

iv. Perkhidmatan mengukur
termasuk penilaian,
penaksiran, agensi
hartanah atau perundingan
professional

v. Perkhidmatan perundingan
kejuruteraaan atau
perkhidmatan profesional lain

vi. Perkhidmatan seni bina
termasuk perkhidmatan
profesional lain

vii. Perkhidmatan perundingan
profesional lain kecualitidak
termasuk:
(a) perhidmatan perundingan

berhubung dengan
perkhidmatan jagaan
kesihatan dan
perkhidmatan veterinaer

(b) perkhidmatan
perundingan berkaitan
dengan barang atau
tanah yang terletak di
luar Malaysia

viii	Perkhidmatan teknologi 
maklumat tidak termasuk 
pemberian atau penjualan 
barang berhubung dengan 
perkhidmatan teknologi 
maklumat

500,000

KUMPULAN PENGENDALI PERKHIDMATAN NILAI AMBANG 
PENDAFTARAN

(RM)

ix	 Semua jenis perkhidmatan 
pengurusan termasuk 
pengurusan projek atau 
penyelarasan projek

x. Semua jenis perkhidmatan
pekerjaan tidak termasuk

(a) perkhidmatan pekerjaan
dalam bentuk
penempatan pekerja
secara sementara/
membekal pekerja untuk
bekerja bagi orang lain
bagi suatu tempoh masa

(b) penyediaan perkhidmatan
pekerjaan untuk
pekerjaan di luar
Malaysia.

xi. Penyediaan pengawal
atau perlindungan bagi
keselamatan diri atau bagi
keselamatan atau sekuriti
harta atau perniagaan orang
lain tidak termasuk untuk
perkhidmatan mengawal
atau melindungi orang, atau
harta atau perniagaan yang
terletak di luar Malaysia

H

Kad Kredit dan 
Kad Caj

Mana-mana orang 
yang dikawal selia oleh 
Bank Negara Malaysia 
dan memberikan 
perkhidmatan kad 
kredit/kad caj melalui 
pengeluaran kad kredit/
kad caj

Perkhidmatan kad kredit atau 
kad caj melalui pengeluaran kad 
kredit utama, kad caj utama, 
kad kredit tambahan atau kad 
caj tambahan, apabila kad itu 
diaktifkan dan sama ada atau 
tidak dikenakan yuran atau fi 
tahunan

0

I

Penyedia 
perkhidmatan 

lain

Penanggung insurans/
pengendali takaful

i. Penyediaan semua jenis
polisi insurans/sijil takaful
untuk perlindungan terhadap
apa-apa risiko dalam
Malaysia yang ditanggung
seseorang individu
tidak termasuk insurans
perubatan/takaful perubatan
dan polisi insurans nyawa/
sijil takaful keluarga

ii. Penyediaan semua jenis
polisi insurans/sijil takaful
kepada semua organisasi
(dengan pengecualian)

500,000

KUMPULAN PENGENDALI PERKHIDMATAN NILAI AMBANG 
PENDAFTARAN

(RM)

Penyedia perkhidmatan 
telekomunikasi/
perkhidmatan TV 
berbayar dan pemberi 
perkhidmatan aplikasi 
kandungan

i. Perkhidmatan telekomunikasi
dan perkhidmatan
lain berkaitan dengan
perkhidmatan telekomunikasi

ii. Perkhidmatan penyiaran
langganan

500,000

Ejen Kastam Perkhidmatan bagi pelepasan 
barang daripada kawalan kastam

0

Pengendali tempat letak 
kereta

Perkhidmatan ruang tempat letak 
kereta bagi kenderaan bermotor 
di mana bayaran tempat letak 
kereta dikenakan

500,000

Pusat servis/membaiki 
kenderaan bermotor

Penyediaan servis am, membaiki 
dan menala enjin, menukar, 
menyesuaikan dan memasang 
alat ganti, mengimbangi roda, 
penjajaran roda atau membaiki 
badan kereta termasuk 
mengetuk, memetri atau 
mengecat semula kenderaan 
bermotor

500,000

Kiriman cepat Perkhidmatan pengiriman cepat 
bagi dokumen atau bungkusan 
yang tidak melebihi 30 kilogram 
setiap satu

500,000

Sewa dan pandu i. Perkhidmatan kereta sewa
atau perkhidmatan kereta
sewa dan pandu

ii. Perkhidmatan bas sewa khas

iii. Perkhidmatan bas persiaran

500,000

Pengiklanan Perkhidmatan pengiklanan 
tidak termasuk pemberian 
perkhidmatan tersebut untuk 
promosi di luar Malaysia

500,000

Perkhidmatan 
penghantaran dan 
pengagihan elektrik

Penyediaan elektrik kepada 
pengguna domestic melebihi 
600kWh pertama bagi tempoh 
bil minimum 28 hari

500,000

Penerbangan Perkhidmatan pengangkutan 
penumpang domestik tidak 
termasuk Rural Air Services 
bagi laluan di dalam Sabah dan 
laluan di dalam Sarawak

500,000

Sumber: Peraturan-peraturan Cukai Perkhidmatan 2018

Penambahbaikan Mekanisme SST Baharu 

Bagi mempermudah dan mengurangkan kos menjalankan perniagaan, penyelesaian yang lebih 
efisien telah disediakan bagi urusan permohonan untuk pendaftaran dan pengecualian ke atas 
input pembuatan yang sebelum ini dilaksanakan melalui pengisian borang secara manual 
sebelum ini. Kini, semua permohonan untuk pendaftaran dan pengecualian dilaksanakan secara 
dalam talian. Langkah tersebut dilaksanakan berikutan maklum balas daripada pihak industri 
bahawa wujud birokrasi serta penyediaan kertas kerja yang merumitkan semasa pelaksanaan 
sistem SST terdahulu.

Pelaksanaan

Perundangan SST telah diwartakan pada 26 Ogos 2018 dan berkuat kuasa mulai 1 September 2018. 
Di bawah SST baharu, Jabatan Kastam Diraja Malaysia (JKDM) telah menjalankan pendaftaran 
automatik bagi pengilang dan penyedia perkhidmatan yang layak melalui pemindahan data dari 
pangkalan data GST. Sehingga 14 September 2018, sejumlah 94,783 perniagaan telah didaftarkan 
di bawah SST yang terdiri daripada 56,918 penyedia perkhidmatan dan 37,865 pengilang.

Pengisytiharan penyata cukai di bawah SST telah diselaraskan kepada dua bulan sekali 
berbanding secara bulanan ataupun suku tahunan semasa pelaksanaan GST. Oleh itu, kos 
pematuhan perniagaan serta kos pentadbiran kepada Kerajaan dijangka lebih rendah berikutan 
keseragaman dan proses yang lebih mudah. Antara kebimbangan utama dalam pelaksanaan 
SST adalah ialah kemunculan semula ekonomi tidak formal. Namun demikian, risiko ini dapat 
dikurangkan dengan kewujudan pangkalan data perniagaan sedia ada serta perkongsian 
maklumat berterusan antara JKDM, Lembaga Hasil Dalam Negeri dan Suruhanjaya Syarikat 
Malaysia.

Kesimpulan

Pengenalan semula SST akan memberi manfaat kepada perniagaan melalui kos pematuhan dan 
pentadbiran yang lebih rendah. Di samping itu, SST baharu adalah lebih mesra perniagaan, 
kurang birokrasi dan dapat membantu pengurusan aliran tunai perniagaan. Kerajaan terus 
komited untuk menambah baik pelaksanaan SST baharu demi meningkatkan kecekapan dan 
keberkesanan sistem cukai tersebut.

Hasil cukai pada 2018 dianggar mencatat 
RM174.7 bilion dengan kutipan cukai langsung 
mewakili 76.4%. Cukai langsung dijangka 
meningkat 15% atau RM17.5 bilion kepada 
RM133.5 bilion terutamanya disumbangkan 
oleh keuntungan syarikat yang lebih baik  
dan peningkatan harga minyak mentah  
dengan purata USD70 setong. Penyumbang 
utama kepada kutipan cukai langsung yang 
lebih tinggi merangkumi cukai pendapatan 
syarikat (CITA) yang dijangka meningkat 
sebanyak  RM6.1  b i l i on  d i iku t i  cuka i  
pendapatan individu RM5.9 bilion dan petroleum 
(PITA) RM5.1 bilion. Di samping itu, kutipan 
cukai langsung lain seperti duti setem dan 
cukai keuntungan harta tanah (CKHT) dianggar 
meningkat RM0.5 bil ion mencerminkan  
transaksi pasaran harta tanah yang lebih  
tinggi.

Kutipan cukai tidak langsung dijangka mencatat 
RM41.2 bilion dengan pengurangan signifikan 
33.1% berikutan pemansuhan GST dan 
pengecualian cukai selama tiga bulan. Oleh yang 
demikian, kehilangan hasil dianggarkan RM21 
bilion. Kerajaan juga menyediakan tambahan 
peruntukan RM4 bilion untuk bayaran balik 
GST yang telah diverifikasi dan diaudit. Walau 
bagaimanapun, Kerajaan dijangka memungut 
hasil sebanyak RM4 bilion dengan pengenalan 
semula SST berkuat kuasa 1 September 
2018. Justeru, hasil cukai bersih berasaskan 
penggunaan dianggar RM23 bilion berbanding 
anggaran asal sebanyak RM44 bilion. Kutipan 
hasil duti eksais dianggar meningkat kepada 
RM10.7 bilion pada 2018 berikutan jualan 
kenderaan dijangka lebih tinggi meskipun 
pengecualian cukai berterusan untuk kenderaan 
cekap tenaga (EEV) diteruskan.

Hasi l  bukan cukai  d i jangka melonjak 
44.5% kepada RM61.8 bilion terutamanya 
disumbangkan oleh dividen lebih tinggi  
daripada PETRONAS berjumlah RM26 bilion 
selaras dengan prestasi kewangan yang 
lebih baik dan peningkatan harga minyak 
mentah. Kerajaan juga dijangka menerima 
dividen lebih tinggi daripada Khazanah 
Nasional Berhad berjumlah RM2 bilion. Di 
samping itu, sumbangan sebanyak RM4 
bilion dijangka diterima daripada Kumpulan 
Wang Persaraan (Diperbadankan) (KWAP) bagi 
membiayai sebahagian bayaran persaraan  
tahun semasa. 

Tinjauan 2019

Pada 2019, hasil  Kerajaan Persekutuan 
termasuk dividen khas PETRONAS dijangka 
RM261.8 bilion atau 17.1% daripada KDNK.  
Walaupun terdapat pengurangan yang signifikan 
dalam cukai berasaskan kepenggunaan,  
namun hasil cukai dianggarkan RM176.2 bilion 
dan terus menjadi komponen utama dalam  
hasil keseluruhan. Walau bagaimanapun, 
peratusan hasil cukai kepada KDNK dianggar 
menyusut sedikit  daripada 12.2% pada 
2018 kepada 11.5%. Kutipan cukai langsung 
merangkumi 76.7% kepada hasil  cukai 
dianggar RM135.1 bilion iaitu meningkat 
1.2% berbanding anggaran disemak pada  
2018. Peningkatan ini terutamanya disumbangkan 
oleh kutipan PITA yang lebih tinggi sebanyak 
RM18.1 bilion berbanding anggaran RM16.8 
bilion pada 2018 berikutan andaian harga 
minyak mentah yang sederhana. 

Cukai pendapatan individu dan CITA diunjur 
mencatat RM35 bilion dan RM70.2 bilion. Sektor 
perkhidmatan terutamanya perkhidmatan 
kewangan merupakan penyumbang utama 
kepada kutipan CITA. Di samping itu, usaha 
berterusan LHDN dalam meningkatkan 
pengauditan dan pematuhan pembayar 
cukai turut menyumbang dalam memastikan 
kemampanan kutipan individu dan CITA. 
Pada masa sama, Kerajaan telah menubuhkan 
Jawatankuasa Pembaharuan Cukai untuk 
melaksanakan kajian menyeluruh mengenai 
sistem percukaian bagi tujuan memperluas 
asas cukai dan mengurangkan jurang cukai. 
Sementara itu, hasil cukai langsung lain 
merangkumi duti setem, CKHT dan cukai lain 
dijangka meningkat 4.4% kepada RM8.2 bilion. 

Peningkatan duti setem kepada RM6.3 bilion 
dan CKHT kepada RM1.8 bilion selaras dengan 
pasaran harta tanah yang dijangka stabil.

Kutipan cukai tidak langsung dianggar berkurang 
kepada RM41.1 bilion. Walau bagaimanapun, 
pengenalan semula SST dijangka menyumbang 
RM22 bilion kepada jumlah keseluruhan hasil 
cukai tidak langsung. Kutipan duti eksais pada 
2019 dijangka meningkat 6.4% kepada RM11.4 
bilion berikutan permintaan yang lebih tinggi 
ke atas kenderaan bermotor. Berdasarkan 
kajian separuh pertama 2018 oleh Persatuan 
Automotif Malaysia (MAA)1, jumlah kenderaan 
dijangka meningkat 2% pada 2019 sejajar 
dengan permintaan berterusan untuk model 
kenderaan baharu dan promosi yang agresif 
oleh syarikat automotif.

Duti eksport diunjur kekal pada RM1.6 bilion 
selaras dengan andaian harga minyak mentah 
dunia yang stabil dalam jangka sederhana. Duti 
import pula dijangka meningkat 5% kepada 
RM2.9 bilion pada 2019 disumbangkan oleh 
anggaran kutipan duti import yang lebih tinggi 
ke atas kenderaan complete-built-up (CBU); mesin 
dan alat ganti; serta resin dan bahan plastik.

Hasil bukan cukai diunjur melonjak kepada 
RM85.7 bilion terutamanya disumbangkan 
oleh kutipan faedah dan pulangan pelaburan 
yang lebih tinggi. Sebahagian besar pulangan 
pelaburan meliputi dividen daripada PETRONAS 
berjumlah RM54 bilion dengan RM30 bilion 
merupakan dividen khas yang akan digunakan 
untuk membayar balik tunggakan bayaran 
balik cukai. Sumber untuk membiayai dividen 
khas adalah daripada pendapatan terkumpul 
PETRONAS. Penggunaan pendapatan tersebut 
tidak akan menjejaskan pembiayaan aktiviti 
pelaburan semasa kerana dana bagi aktiviti 
tersebut telah diambil kira dalam pelan 
perbelanjaan pembangunan PETRONAS. 
Pembayaran untuk bayaran balik cukai akan 
meningkatkan aliran tunai perniagaan dan 
isi rumah seterusnya merangsang aktiviti  
ekonomi.

Hasil lesen dan permit pula dianggarkan 
meningkat 6% kepada RM15.6 bilion. Peningkatan 
ini terutamanya disumbangkan oleh kutipan 
lebih tinggi daripada royalti petroleum, lesen 
kenderaan bermotor dan levi pekerja asing. 
Royalti petroleum diunjur RM5.6 bilion selaras 
dengan andaian harga minyak mentah yang 

1 Persatuan Automotif Malaysia (MAA) (2018). Dicapai pada 16 Oktober, 2018 dari http://www.maa.org.my/pdf/Market_Review_First_Half_2018.pdf

sederhana. Pada masa sama, lesen kenderaan 
bermotor dijangka meningkat 10% kepada RM3.5 
bilion seiring dengan anggaran pendaftaran 
kenderaan yang lebih tinggi. 

Peratusan pendapatan berkaitan petroleum 
kepada jumlah hasil tidak termasuk dividen 
khas PETRONAS dianggarkan meningkat 
sedikit kepada 19.5% pada 2019 (2018: 21.7%). 

Walaupun cukai berasaskan kepenggunaan 
berkurang, peratusan hasil berkaitan petroleum 
masih rendah daripada purata tahunan 34.6% 
yang dicatatkan dalam tempoh 2009 hingga 
2014. Keadaan ini menunjukkan sumber hasil 
Kerajaan kekal pelbagai. Kerajaan dijangka 
dapat meningkatkan asas pendapatan bukan 
petroleum terutamanya melalui inisiatif 
pembaharuan cukai.

Rajah 2.1. Hasil Berkaitan Petroleum dan Bukan Petroleum
(% kepada jumlah hasil) 

Rajah 2.2. Hasil Sebagai Peratusan KDNK






